
Abstrak
Penilaian keberkesanan kaedah Pembelajaran Berasaskan Masalah (PBM) bagi kursus ini telah dinilai menggunakan pelbagai alat pengukuran dan penilaian. Kertas kerja ini mengkaji keberkesanan kaedah pembelajaran PBM bagi komponen kerja makmal kursus “Teknologi Bahan” melalui maklumbalas dari pelajar di Sistem Penilaian Pengajaran dan Penyeliaan (SPPP). SPPP adalah satu sistem dimana pelajar menilai kualiti pengajaran dan pembelajaran (P&P) sesuatu kursus secara spesifik bagi setiap semester. Maklumbalas adalah berdasarkan soalan bahagian Fakulti.  Penilaian adalah berdasarkan jawapan Skala Likert dari 1 (Sangat tidak memuaskan) hingga 5 (Sangat memuaskan). Maklumbalas bagi dua tahun dicatat dan dilaporkan penambahbaikkannya dalam fail pengajaran kursus. Keputusan menunjukkan markah penilaian meningkat dengan penambahbaikan yang dilakukan. Keberkesanan kaedah PBM ini bagi kursus Teknologi Bahan dapat ditambah baik.melalui maklumbalas dari SPPP yang menunjukkan sistem ini berkesan jika digunakan sepenuhnya.
Kata kunci : Pembelajaran berasaskan masalah


1.  Pengenalan
Kursus Teknologi dan Kejuruteraan Bahan (KKKH2164) atau ringkasnya Teknologi Bahan adalah kursus semester pertama bagi pelajar tahun kedua di Jabatan Kejuruteraan Awam dan Struktur, Fakulti Kejuruteraan dan Alam Bina UKM. Kursus ini merangkumi pengenalan kepada bahan-bahan pembinaan, proses pembuatannya, ciri dan sifat bahan. Kursus ini dibahagikan kepada kuliah, projek, dan amali makmal yang fokus terhadap bancuhan konkrit dan ujian penilaiannya. Kaedah campuran konkrit (bahan pembinaan yang paling banyak digunakan) ditekankan dalam kursus ini [1].
Penilaian hasil pembelajaran kursus adalah penting dalam melakukan penambahbaikan berterusan terhadap proses pengajaran dan pembelajaran disamping untuk merealisasikan misi dan visi universiti. Secara umumnya, proses penilaian melibatkan penilaian aktiviti kursus seperti siri kuliah, kerja lapangan, pembelajaran berasaskan masalah (PBM) dan projek dan lain-lain yang direka bentuk untuk memenuhi hasil pembelajaran[2]. Penilaian setiap kursus adalah dua hala, iaitu pensyarah menilai pencapaian pelajar melalui penilaian pencapaian hasil pembelajaran kursus (HPK) dan hasil pembelajaran program (HPP). Bagi kursus Teknologi Bahan, HPK dan HPP telah dinilai secara berterusan untuk penambahbaikan kualiti kursus [3-6] dan penilaian pelajar terhadap pengendalian kursus. Penilaian pelajar terhadap pengendalian kusus melibatkan kaedah penyampaian P & P, penilaian terhadap pensyarah dan juga penilaian terhadap fasiliti. Pelajar mendapat manfaat daripada penilaian kerana maklum balas penilaian membantu mereka memahami kekuatan dan kelemahan mereka. Manakala pensyarah juga memperoleh beberapa manfaat kerana aktiviti penilaian dapat memberi maklumbalas isu-isu penting seperti kaedah mengajar dan jangkaan terhadap penerimaan pelajar terhadap proses pengajaran dan pembelajaran kursus tersebut.
Hasil pembelajaran dari kursus Teknologi Bahan dinilai oleh setiap pelajar yang telah mengikuti kursus ini pada setiap penghujung semester. Pelajar akan diminta untuk menilai hasil kursus dengan menggunakan Sistem Penilaian Pengajaran & Penyeliaan (SPPP). SPPP merupakan sistem maklum balas pelajar yang menilai kualiti pengajaran sesuatu kursus yang ditawarkan untuk tujuan penambahbaikan kualiti berterusan rekabentuk dan kurikulum program pengajian berkenaan. Ia juga adalah untuk menilai kecekapan dan keberkesanan Sistem Pengurusan Kualiti (SPK) MS ISO 9001:2008 Pengurusan Pengajian Prasiswazah dan Siswazah (secara kerja kursus).  Maklum balas meliputi perkara Umum (seperti kandungan kursus, prasarana dan peralatan), Fakulti  dan Penilaian Pensyarah yang mengendalikan kursus.
Kajian sebelum ini menunjukkan kualiti pengajaran dan pembelajaran (P & P) dan penyampaian kuliah dapat di tambah baik secara berterusan melalui maklumbalas dan penilaian terhadap tahap kepuasan pelajar kepada kursus yang dijalankan [7]. Dalam kajian tersebut, didapati jumlah pelajar dalam satu-satu kelas mempengaruhi tahap kepuasan pelajar secara keseluruhannya. Jumlah yang besar menunjukkan tahap kepuasan yang rendah dan sebaliknya. Komunikasi antara pensyarah dan pelajar amat penting dalam meningkatkan kepuasan pelajar dalam proses P & P. Didapati juga, kekurangan masa perjumpaan satu-sama-satu diantara pensyarah dengan pelajar pada ketika kuliah dan kerja makmal memberi impak negatif kepada kualiti kursus. Dalam kajian terdahulu ini, maklumbalas kepuasan pelajar terhadap pengendalian sesuatu kursus melalui SPPP telah dapat menambahbaik proses peningkatan kualiti berterusan pengendalian sesuatu kursus. 
Dalam kajian ini SPPP digunakan untuk melihat pola perubahan maklum balas pelajar bagi 2 semester hasil penambahbaikan berterusan yang dilakukan. Aspek yang dilihat adalah dari kategori fakulti yang merangkumi 2 bahagian iaitu penilaian terhadap PBM dan syarahan.


2.  Metodologi Kajian

SPPP digunakan untuk mendapatkan maklumbalas pelajar terhadap penilaian kursus Teknologi Bahan yang telah dibuka untuk pengisian oleh pelajar pada setiap akhir semester. Maklumbalas yang diperolehi adalah untuk 2 tahun iaitu semester 1-2011/2012 dan semester 1–2012/2013. Maklumbalas dilakukan untuk 2 tahun kerana penilaian SPPP terhadap kategori Fakulti hanya dibuka pada 2 tahun tersebut sahaja. Sampel kajian adalah berbeza mengikut semester iaitu 45 orang responden bagi semester 1-2011/2012 dan 52 orang responden bagi semester 1–2012/2013 yang melibatkan pelajar yang mengambil kursus KKKH2164 pada setiap semester ia ditawarkan (Jadual 1). SPPP mengandungi tiga kategori utama penilaian iaitu umum, fakulti dan pensyarah. Bagi kategori fakulti dipecahkan kepada penilaian mod pembelajaran berasaskan masalah dan mod syarahan. 
Jadual 1 : Bilangan pelajar mengikut semester
	Semester
	Bilangan pelajar

	1-2011/2012
	45

	1–2012/2013
	52



Di dalam kajian ini data yang dianalisa adalah data bagi kategori fakulti. Dalam maklumbalas SPPP pelajar perlu menilai tahap kepuasan mereka pada setiap soalan yang diberikan seperti dalam Jadual 2. Setiap item diukur menggunakan skala likert 1 hingga 5 iaitu 1-"sangat tidak memuaskan", 2-“Tidak memuaskan”, 3-“Sederhana”, 4-“Memuaskan” dan 5-“Sangat memuaskan”.

Jadual 2 : Soalan yang dinilai mengikut kategori.
	Bil.
	Pembelajaran Berasaskan Masalah

	1 .
	Masalah bersesuaian dengan keadaan sebenar

	2 .
	Masa dan skop yang diberi bersesuaian

	3 .
	Prasarana mencukupi

	
	

	Bil.
	Syarahan

	1 .
	Kandungan kursus membolehkan pelajar berfikir secara kritis

	2 .
	Kandungan kursus menjadi sumber kepada pembelajaran sepanjang hayat

	3 .
	Bahan pengajaran disediakan dalam bentuk elektronik tersedia untuk dimuaturun

	4 .
	Penggunaan perisian moden bagi menyelesaikan masalah

	5 .
	Penerapan multidisiplin atau projek bersepadu



3.  Keputusan dan Perbincangan

3.1.	Masalah bersesuaian dengan keadaan sebenar
Pernyataan masalah yang berkait dengan situasi sebenar adalah penting dalam menghadapi perubahan arus teknologi masa kini. Pensyarah perlu sentiasa bersiap sedia untuk mengaitkan keadaan sebenar semasa dengan silibus pembelajaran yang disampaikan. Melalui graf yang dianalisa seperti Rajah 1, didapati pada sem 1 2011/2012 sebanyak 2.2% memilih tidak memuaskan terhadap kaedah PBM yang mengaitkan dengan keadaan sebenar. Manakala 6.7% merasakan sederhana, 31.1% memilih sebagai memuaskan dan 60% sangat berpuas hati. Data yang diperolehi pada sesi sebelumnya diguna pakai untuk penambahbaikan dan didapati tiada pelajar merasakan tidak memuaskan.

Rajah 1 : Graf masalah bersesuaian dengan keadaan sebenar

3.2.	Masa dan skop yang diberi bersesuaian
Kesesuaian masa dan skop sesuatu masalah yang diberikan semasa di dalam proses P&P merupakan faktor penting di dalam proses pembelajaran berasaskan masalah. Oleh sebab itu ianya di ambil kira di dalam penilaian pelajar terhadap kursus yang di ambil. Rajah 2 menunjukkan perbezaan di dalam penilaian yang dijalankan sepanjang dua semester. Didapati pada sem 1 2011/2012 terdapat 4.4% memilih tidak berpuashati terhadap kesesuaian masa dan skop yang diberikan kepada mereka, 2.2% sederhana, 31.1% berpuashati dan 62.2% sangat berpuas hati. Setelah penambahbaikan dilaksanakan pada sesi seterusnya, didapati tiada lagi pelajar yang tidak berpuas hati terhadap kesesuaian masa dan skop yang diberikan kepada mereka.

Rajah 2 : Graf masa dan skop yang diberi bersesuaian

3.3.	Prasarana mencukupi
Menyediakan prasarana pembelajaran yang memudahkan pelajar dalam mempelajari  masalah, membentuk dan menguji hipotesis adalah penting. Oleh itu, pensyarah sentiasa akan cuba menyediakan prasarana yang mencukupi melalui pengurusan fakulti. Rajah 3 menunjukkan peningkatan terhadap skala 5 dimana peratusan bilangan pelajar yang sangat berpuas hati meningkat. Namun, peratusan skala 3 iaitu merasakan prasarana berada pada tahap sederhana juga meningkat. Ini dapat disimpulkan bahawa tahap keselesaan setiap pelajar terhadap prasarana adalah perkara yang begitu subjektif. Namun, sebagai langkah penambahbaikan, setiap tahun pihak fakulti sentiasa meningkatkan keadaan prasarana agar dapat menampung bilangan pelajar yang berdaftar.

Rajah 3 : Graf prasarana mencukupi

3.4.	Kandungan kursus membolehkan pelajar berfikir secara kritis 
Kemahiran berfikir merupakan aspek yang amat penting dalam sistem pengajian tinggi negara. Setiap mahasiswa diwajibkan menguasai kemahiran berfikir sebelum bergraduasi. Strategi atau skema yang mantap membantu pelajar untuk menilai sesuatu perkara secara holistik, kristis, kreatif dan mendalam [8]. Oleh itu susunan kandungan kursus dinilai untuk melihat tahap kepuasan pelajar terhadap kandungan kursus yang diberikan membantu mereka untuk berfikir secara kritis. Rajah 4 menunjukkan perbezaan ketara di antara dua sesi. Pada semester 1 2011/2012 di dapati terdapat pelajar yang sangat tidak berpuas hati & tidak berpuas hati terhadap kandungan kursus yang diberikan. Namun, pada semester berikutnya setelah penambahbaikan dilaksanakan di dapati tiada lagi pelajar yang tidak berpuas hati terhadapat kandungan kursus membantu mereka berfikir secara kritis.


Rajah 4 : Graf kandungan kursus membolehkan pelajar berfikir secara kritis

3.5 Kandungan kursus menjadi sumber kepada pembelajaran sepanjang hayat
Pembelajaran sepanjang hayat merupakan satu proses pendemokrasian pendidikan yang merangkumi program pemerolehan pengetahuan, kemahiran dan kompetensi sama ada secara formal atau tidak formal berdasarkan pengalaman dan latihan [9]. Rajah 5 menunjukkan perbezaan penambahbaikan yang telah dilaksanakan setiap sesi. Pada semester 1 2011/2012, 2.2% tidak berpuas hati dengan kandungan kursus yang menjadi sumber kepada pembelajaran sepanjang hayat. Semester berikutnya didapati tiada pelajar yang tidak berpuas hati, manakala bilangan yang merasakan sederhana juga turut berkurangan dari 6.7% ke 3.8%. Ini menunjukkan penambahbaikan telah berjaya ditingkatkan untuk semester berikutnya.

Rajah 5 : Graf kandungan kursus menjadi sumber kepada pembelajaran sepanjang hayat

3.6 Bahan pengajaran disediakan dalam bentuk elektronik tersedia untuk dimuaturun
Kemudahan bahan pengajaran yang sedia dimuat turun adalah kaedah semasa yang membantu memberi persediaan awal kepada pelajar dan secara tidak langsung menjimat masa pelajar dari mengambil masa menyalin nota semasa kuliah dijalankan. Rajah 6 menunjukkan perbandingan di antara 2 sesi, dan didapati tiada perbezaan ketara pada kedua-dua semester tersebut. Ini kerana UKM telah menyediakan kemudahan WIFI percuma didalam kawasan UKM untuk pelajar muat turun bahan pengajaran yang telah disediakan dalam bentuk elektronik dan semua bahan telah disimpan di iFolio, satu sistem pengurusan P&P setiap kursus yang ditawarkan.


Rajah 6 : Graf Bahan pengajaran disediakan dalam bentuk elektronik tersedia untuk dimuaturun

3.7 Penggunaan perisian moden bagi menyelesaikan masalah
Penggunaan perisian moden bagi menyelesaikan masalah adalah satu alternatif dalam mempelbagaikan kaedah P&P untuk menghasilkan pendidikan berkualiti. Oleh itu perisian moden yang pelbagai dapat memperkayakan proses P&P. Rajah 7 menunjukkan terdapat pelajar yang tidak berpuas hati terhadap penggunaan perisian moden pada semester 1 2011/2012. Namun pada semester berikutnya penambahbaikan yang dilaksanakan mendapati tiada lagi pelajar yang tidak berpuas hati. Majoriti pelajar berpuas hati dengan penggunaan perisian moden bagi menyelesaikan masalah. Namun, penggunaan perisian moden bukan bermatlamat untuk menggantikan pensyarah sepenuhnya [10], ianya sebagai kepelbagaian kaedah untuk menyelesaikan sesuatu masalah.

Rajah 7 : Graf penggunaan perisian moden bagi menyelesaikan masalah

3.8 Penerapan multidisiplin atau projek bersepadu
Projek bersepadu dapat menyediakan pelajar kepada peluang untuk menyepadukan pengetahuan teknikal dan kemahiran generik yang didapati sepanjang kursus. Kebiasaanya pelajar didedahkan dan  bertanggungjawab untuk konsep, rekabentuk, perancangan, pembinaan, penyelenggaraan dan penilaian projek yang dijalankan secara berkumpulan. Dari Rajah 8 didapati tiada perbezaan ketara diantara semester 1 2011/2012 dan semester 1 2012/2013. Namun peratus pelajar yang berpuas hati dan sangat berpuas hati meningkat berbanding peratus pelajar yang merasakan penerapan projek bersepadu adalah sederhana. Ini menunjukkan penerapan multidisiplin atau projek bersepadu telah dijalankan pada kedua-dua sesi tanpa menghadapi masalah.


Rajah 8 : Graf penerapan multidisiplin atau projek bersepadu

4. [bookmark: _GoBack]Kesimpulan

Berdasarkan objektif kajian yang dijalankan, dapat disimpulkan  Sistem Penilaian Pengajaran & Penyeliaan (SPPP) merupakan satu sistem maklum balas pelajar yang dapat membantu meningkatkan kualiti pengajaran dan pembelajaran. Kualiti pengajaran secara berterusan dan kaedah penyampaian sesuatu kursus dapat ditambah baik melalui maklumbalas serta penilaian tahap kepuasan pelajar terhadap kursus yang dijalankan. Di samping itu, dapat disimpulkan faktor penilaian fakulti iaitu mod pembelajaran berasaskan masalah dan mod syarahan menunjukkan perubahan pada semester berikutnya setelah maklumbalas pelajar melalui SPPP di nilai bagi kursus Teknologi Bahan.

Soalan 3 - PBM
Skala 1 (%)	Sem 1 2011/2012	Sem 1 2012/2013	0	0	Skala 2 (%)	Sem 1 2011/2012	Sem 1 2012/2013	0	0	Skala 3 (%)	
Sem 1 2011/2012	Sem 1 2012/2013	2.2222222222222223	15.384615384615385	Skala 4 (%)	
Sem 1 2011/2012	Sem 1 2012/2013	46.666666666666664	30.76923076923077	Skala 5 (%)	
Sem 1 2011/2012	Sem 1 2012/2013	51.111111111111107	53.846153846153847	



Soalan 1 - Syarahan
Skala 1 (%)	
Sem 1 2011/2012	Sem 1 2012/2013	2.2222222222222223	0	Skala 2 (%)	
Sem 1 2011/2012	Sem 1 2012/2013	2.2222222222222223	0	Skala 3 (%)	
Sem 1 2011/2012	Sem 1 2012/2013	4.4444444444444446	3.8461538461538463	Skala 4 (%)	
Sem 1 2011/2012	Sem 1 2012/2013	35.555555555555557	30.76923076923077	Skala 5 (%)	
Sem 1 2011/2012	Sem 1 2012/2013	55.555555555555557	65.384615384615387	



Soalan 2 - Syarahan
Skala 1 (%)	Sem 1 2011/2012	Sem 1 2012/2013	0	0	Skala 2 (%)	
Sem 1 2011/2012	Sem 1 2012/2013	2.2222222222222223	0	Skala 3 (%)	
Sem 1 2011/2012	Sem 1 2012/2013	6.666666666666667	3.8461538461538463	Skala 4 (%)	
Sem 1 2011/2012	Sem 1 2012/2013	28.888888888888886	40.384615384615387	Skala 5 (%)	
Sem 1 2011/2012	Sem 1 2012/2013	62.222222222222221	55.769230769230774	



Soalan 3 - Syarahan
Skala 1 (%)	Sem 1 2011/2012	Sem 1 2012/2013	0	0	Skala 2 (%)	Sem 1 2011/2012	Sem 1 2012/2013	0	0	Skala 3 (%)	
Sem 1 2011/2012	Sem 1 2012/2013	8.8888888888888893	7.6923076923076925	Skala 4 (%)	
Sem 1 2011/2012	Sem 1 2012/2013	33.333333333333329	34.615384615384613	Skala 5 (%)	
Sem 1 2011/2012	Sem 1 2012/2013	57.777777777777771	57.692307692307686	



Soalan 4 - Syarahan
Skala 1 (%)	Sem 1 2011/2012	Sem 1 2012/2013	0	0	Skala 2 (%)	
Sem 1 2011/2012	Sem 1 2012/2013	2.2222222222222223	0	Skala 3 (%)	
Sem 1 2011/2012	Sem 1 2012/2013	6.666666666666667	9.6153846153846168	Skala 4 (%)	
Sem 1 2011/2012	Sem 1 2012/2013	37.777777777777779	36.538461538461533	Skala 5 (%)	
Sem 1 2011/2012	Sem 1 2012/2013	53.333333333333336	53.846153846153847	



Soalan 5 - Syarahan
Skala 1 (%)	Sem 1 2011/2012	Sem 1 2012/2013	0	0	Skala 2 (%)	Sem 1 2011/2012	Sem 1 2012/2013	0	0	Skala 3 (%)	
Sem 1 2011/2012	Sem 1 2012/2013	8.8888888888888893	5.7692307692307692	Skala 4 (%)	
Sem 1 2011/2012	Sem 1 2012/2013	26.666666666666668	36.538461538461533	Skala 5 (%)	
Sem 1 2011/2012	Sem 1 2012/2013	64.444444444444443	57.692307692307686	



Soalan 1 - PBM
Skala 1 (%)	Sem 1 2011/2012	Sem 1 2012/2013	0	0	Skala 2 (%)	
Sem 1 2011/2012	Sem 1 2012/2013	2.2222222222222223	0	Skala 3 (%)	
Sem 1 2011/2012	Sem 1 2012/2013	6.666666666666667	7.6923076923076925	Skala 4 (%)	
Sem 1 2011/2012	Sem 1 2012/2013	31.111111111111111	40.384615384615387	Skala 5 (%)	
Sem 1 2011/2012	Sem 1 2012/2013	60	51.923076923076927	



Soalan 2 - PBM
Skala 1 (%)	Sem 1 2011/2012	Sem 1 2012/2013	0	0	Skala 2 (%)	
Sem 1 2011/2012	Sem 1 2012/2013	4.4444444444444446	0	Skala 3 (%)	
Sem 1 2011/2012	Sem 1 2012/2013	2.2222222222222223	11.538461538461538	Skala 4 (%)	
Sem 1 2011/2012	Sem 1 2012/2013	31.111111111111111	32.692307692307693	Skala 5 (%)	
Sem 1 2011/2012	Sem 1 2012/2013	62.222222222222221	55.769230769230774	

